
PoÃ¨me  - MaasaÃ¯ : Pou tou sa

Pou tou sa

An tÃ© kÃ© vlÃ©'w pou fanm, kouzin ou sÃ¨
 Vou ki sÃ© nich a plÃ©zi, ki nich a dousÃ¨
An tÃ© vlÃ©w plis ki flanm a lisifÃ¨
Pou makÃ© doulÃ¨ Ã© tout kout fÃ¨
Jodila Ã© plis ki yÃ¨
Ã0 pou demen moun pa dÃ¨yÃ¨
Ni san mil rÃ©zon pou sa pa finn
Dimil fason pou fÃ¨ konbinn

An tÃ© kÃ© vlÃ©'w pou fanm, kouzinn ou sÃ¨
Pou si yo tÃ© vlÃ© barÃ©w anko
Pou roudi yo ban mwen lÃ¨, dako !

An tÃ© kÃ© vlÃ©'w pou marÃ¨n ou pou mabo
Ã0 pou yenki dÃ© t ibo
Konbinn an nou kont konbinn a yo
Mi sÃ© sa ou toujou sÃ¨vi yo

An tÃ© kÃ© vlÃ©'w pou mÃ©trÃ¨s lÃ©kol
Ã0pi pann an do aw kon lakol
Swiv toubonnman chimen aw
MachÃ© trankilman kotÃ© aw

An tÃ© kÃ© vlÃ©'w pou matant ou pou konmÃ¨
Pou belsÃ¨, vwazin oubyen belmÃ¨
Ã0 tan vou palÃ© kon lawouzin
Jis aprÃ© rÃ©kot a kann a lizin
Mi sÃ© konsa, Ã©ben mafwa
Ou tÃ© ka litÃ©, chak fwa, chak fwa
LitÃ© kont chenn a yo
Pawol a yo
Lajan a yo
Lalwa a yo
Chyen a yo
Fizi a yo
LidÃ© a yo
LitÃ© kont yo

An tÃ© vlÃ©'w pou fanm, kouzinn ou sÃ¨
Kon belmÃ¨, kon mabo oubyen belsÃ¨
Ou sÃ© onlo fwa plis ki sa
MÃ©, an tÃ© kÃ© vlÃ©w pou tou sa.

MaasaÃ¯
Mars 2002

